
						Από Βικιθήκη

					

					


					
					
					Αυτή η σελίδα δεν έχει ελεγχθεί ακόμη για πιθανά λάθη. 
πάσας τὰς ἀφ' ἑαυτοῦ πρὸς τὴν περιφέρειαν γραμμὰς
περατοῦν καὶ τὴν ἰσότητα αὐταῖς εἰκόνα τῆς οἰκείας
ἑνώσεως παρέχον. οὕτω δὲ καὶ τὰ λόγια τὸ κέντρον
ἀφορίζεται



κέντρον, ἀφ' οὗ πᾶσαι μέχρις ἄντυγος ἴσαι ἔασιν.




Ἀλλ' ὡς μὲν τῆς διαστάσεως ἀρχὴ τῶν γραμμῶν
τῷ “ἀφ' οὗ” σημαίνεται, ὡς δὲ μέσον τῆς περιφερείας
τῷ “πρὸς ὅ”. πρὸς γὰρ τὸ κέντρον αὕτη συνάγεται
κατὰ πᾶσαν ἑαυτήν. εἰ δὲ δεῖ καὶ τὴν αἰτίαν εἰπεῖν
τὴν πρώτην, καθ' ἣν ἀνεφάνη τὸ κυκλικὸν σχῆμα καὶ
ἐτελειώθη, τὴν ἀκροτάτην ἂν εἴποιμι τάξιν τῶν 
νοητῶν. τὸ μὲν γὰρ κέντρον τῇ τοῦ πέρατος αἰτίᾳ 
προσέοικεν, αἱ δὲ ἀπὸ τούτου γραμμαὶ καὶ τῷ πλήθει
ἄπειροι καὶ τῷ μεγέθει, ὅσον ἐφ' ἑαυταῖς, τὴν ἀπειρίαν
ἀποτυποῦνται, ἡ δὲ περατοῦσα τὴν τούτων ἀόριστον
ἔκτασιν γραμμὴ καὶ πάλιν εἰς τὸ κέντρον συνάγουσα
αὐτὴν τῷ ἐκ τούτων ὑποστάντι κρυφίῳ διακόσμῳ 
[ὡμοίωται?], ὃν καὶ Ὀρφεὺς κατὰ κύκλον φησὶ φέρεσθαι



τὸ δ' ἀπειρέσιον κατὰ κύκλον
ἀτρύτως ἐφορεῖτο




περὶ γὰρ τὸ νοητὸν κινούμενον νοητῶς καὶ οἷον 
κέντρον ἐκεῖνο τῆς ἑαυτοῦ φορᾶς ἔχον εἰκότως λέγεται
κυκλικῶς ἐνεργεῖν. διὸ καὶ ἀπὸ τούτου πρόεισιν ὁ
τριαδικὸς θεός, καὶ τῆς τῶν εὐθυγράμμων σχημάτων
προόδου τὴν πρωτίστην αἰτίαν ἐν ἑαυτῷ περιλαβών.
ἐντεῦθεν γὰρ αὐτῷ καὶ τὴν προσηγορίαν ἔθεντο οἱ

